
Angigutiqaqnikkut Kavamat

Kangiqhitiagumaguvin kighaanun Nunavut,  
hivayaqlugu Kavamatkut Nunavunmi tuhaqtitiyiinun.

Nunavunmi inungnun kavamat, kitu aulayuq hivunikhaliugutikkut Kanatap maligaliuqvikyuangani.
kavamat. Tamaita inuit Nunavunmi pidjutiqaqtut havaaghaqhiuqlutik havakvikni uvalu niguaqlutik 
Ilauyukhanik Maligaliuqvikmi (MLA) attautinik imaangungituq ilagiiktunik pihimayunik.

Malikhugit niguagutikkut, MLAt katimayut tikuaqhiyaamigni hivuliqtikhamik niguaqtauhimayunin 
ilauyunin. Ministakhatlu tikuaqtauyut, uvalu hivuliqtip tikuaqhiyuaq munagiyakhainik. Kavamat 
hivuliuyakhait havaktauyut ministanin uvalu ilauyut pihimablutik ayuqhautinun naunaiyaqtauhimayut 
atuqtilugit niguagutit.

Angigutiqaqtuq kavamat piyakhalgit angiyunik ikayuutinik aktilaanginik pidjutinik. Ministat uvalu 
hivuliqti piyukhat ihuaqtumik kiunautiqaqhutik uvalu munahiyut ministat ilauyunun ihumaaluutinik 
havakhimaaqhutik haffumuuna maligaitugt uvalu maniitigut havauhiinik.

Auladjutit aviktuqhimayut hivunikhaliugutikkut maligaliqivikyuami kavamat haffumuuna 
nunaqaqaaqtunun ukpigiyainik, ihuaqtumik atuguminaqtumik hivuliqhuqnikkut ikayuutit uvalu 
atuqtauhimayumik kiunautinik. Nunavunmi havaqatigiigutigiyaat una aulajdut hapkualu Nunatsiaqmi, 
kitut piqatutlu angiyumik nunaqaqaaqhimayut tungavianik inungnun kavamaliqutait.

Inuit Qaujimajatuqangit

Kavamat akhuugutiqaqtut iinik Inuit Qaujimajatuqangit (IQ) atugahat hivunikhaliugutinun. IQ 
pidjutiqaqtuq Inuit pitquhiinik ilihimayainik uvalu ukpigiyainik. Hivuliqhuutauyuq kavamatkunik 
tungavikhaanik ihumaliugutinun, maliguagahaninik uvalu maligahanik tapkua nallaumayut 
ihumagiluaqtainun, idjuhiit uvalu atuqhimaaqtait Nunavunmi Inuit amigaitunun. 

Iliugaqhugu una hivunikhaliugut ublumin ublunun ataniudjutinun Nunavunmi pidjutiqaqtu 
ihumagiyuayut ayuqhautit, kihimi atuqhimaaqhugu IQ tikinahuagutit kitut Kavamat Nunavunmi 
pihimayut aghut akhuugutikkut.


